LÓG

fyri

KRISTILIGA LURTARA- OG HYGGJARAFELAG

Grein 1: Navn og virkisdømi:
               Navn felagsins er ”Kristiligt Lurtara- og Hyggjarafelag”, og vikisdømið er

               Føroyar. Heimstaður felagsins er Tórshavn, har tað er stovnað 6. apríl 1959.

Grein 2: Støða og endamál:

               Felagið er ópolitiskt og hevur til endamál:

1. at virka fyri kristiligum sendingum í útvarpi og sjónvarpi, sum t.d. 

gudstænastum, kristiligum fundum, andaktum, kristiligum sangi og tónleiki, 

tíðindum frá kristiligum arbeiði o.t.l.

2. at styðja útvarp og sjónvarp í góðum og sømiligum sendingum,

3. at mótarbeiða, at útvarp og sjónvarp verða nýtt til ósømiligar sendingar og 

annað, sum ikki er kristnum siði og kristnari trúgv verdugt.

Grein 3: Limir:
               Limur í felagnum kann ein og hvør gerast, sum hevur fylt 14 ár.

Grein 4: Limagjald og roknskaparár:

               Limagjald verður ásett á aðalfundinum. Roknskaparárið er álmanakkaárið.

               Limagjaldið skal gjaldast í roknskaparárinum.

Grein 5: Nevndin:

               Felagið verður stýrt av eini nevnd við 9 limum. Formaðurin og í minsta lagi 

               5 nevndarlimir skulu vera innan fólkakirkjuna. Nevndin velist fyri 3 ár í senn

               á regluligum aðalfundi. Í nevndina kunnu bara limir veljast. Frá fara fyrsta árið

               eftir stovnandi aðalfund 3 limir eftir lutakasti og síðani fylgjandi ár 3 og 3.

               Nevndin skipar seg sjálv við formanni, næstformanni, kassameistara og 

               skrivara. Formaðurin ella í hansara stað næstformaðurin boðar til nevndar-

               fund. Nevndin førir fundarbók og er viðtøkufør, um bert 5 møta á nevndar-

               fundi.

               Felagið verður í fíggjarmálum bundið við undirskrift av formanninum ella

               av 2 av nevndarlimunum saman. Við møguligum keypi, sølu ella veðseting

               av føstum ognum felagsins verður felagið bundið við undirskrift av allari

               nevndini.

Grein 6: Tiltakslimir og grannskoðarar:

               Aðalfundurin velur 2 tiltakslimir fyri 2 ár soleiðis, at annar fer frá á hvørjum 

               ári; fyrsta árið fer annar frá við lutakasti. Somuleiðis velur aðalfundurin tveir 

               grannskoðarar, ið ikki nýtast at vera limir, fyri 2 ár; annar fer frá á hvørjum ári,

               fyrsta árið við lutakasti.

Grein 7: Aðalfundurin:

               Aðalfundurin er hægsti myndugleiki felagsins. Regluligur aðalfundur eigur at

               vera um várið og vera boðaður frá ikki seinri enn 3 vikur frammanundan í

               bløðunum. Føst fundarevnir eru:

· frágreiðing

· ársroknskapur

· val av nevndarlimum

· val av tiltakslimi

· val av grannskoðara

· ymiskt

Val fara fram eftir uppstilling og tilmæli frá í minsta lagi 5 limum. Vanligur 

meiriluti hevur avgerðarrættin í øllum atkvøðugreiðslum uttan í lógarbroyting.

Nevndarlimir, tiltakslimir og grannskoðari, sum fara frá eftir lógini, kunnu 

veljast aftur.

Uppskot, sum limir ynskja at koma til viðgerðar á aðalfundi, og uppskot til 

nevndarlimir mega vera formanninum í hendi 8 dagar framman undan

aðalfundinum. –

Eykaaðalfundur kann verða hildin, tá ið nevndin heldur vera tørv á tí, ella tá ið ein triðingur av limum krevja tað.

Grein 8: Lógarbroyting:

                Broyting av hesum lógum kann fara fram á regluligum aðalfundi, tá ið minst 

                25% møta og 75% av møttum limum atkvøða fyri. Møta ov fáir, kann lógar-

                broyting fara fram á næsta aðalfundi, tá ið 75% av møttum limum atkvøða

                fyri. – Verður felagið upployst, avger nevndin, hvat skal gerast við ognir

                felagsins.

a. Tann fyrsta lógin fyri ”Kristiligt Lurtara- og Síggjarafelag” var viðtikin á

aðalfundi 6. apríl 1959. Hon var viðtikin við nøkrum broytingum á aðal-

fundi 16. juni 1974.

b. Dagførd var lóg fyri ”Kristiligt Lurtara- og Hyggjarafelag” viðtikin á árs-

aðalfundi á Eiði 12. mai 1994.

                                                      Tórshavn, tann 12. mai 1994.

                                                                         Nevndin

